
ХУУЛЬ ТОГТООМЖИЙН ТУХАЙ ХУУЛЬД НЭМЭЛТ ОРУУЛАХ ТУХАЙ ХУУЛИЙН ТӨСЛИЙН ҮР НӨЛӨӨНИЙ ҮНЭЛГЭЭ

/ХУУЛЬ ТОГТООМЖИЙН ТУХАЙ ХУУЛЬД НЭМЭЛТ ОРУУЛАХ 
ТУХАЙ ХУУЛИЙН ТӨСӨЛ/
УДИРТГАЛ 

Монгол Улсын Үндсэн хуулийн Хорьдугаар зүйлийн 1 дэх хэсэгт “Монгол Улсын Их Хурал бол төрийн эрх барих дээд байгууллага мөн бөгөөд хууль тогтоох эрх мэдлийг гагцхүү Улсын Их Хуралд хадгална.” гэж , Хорин тавдугаар зүйлийн 1 дэх хэсэгт “Улсын Их Хурал төрийн дотоод, гадаад бодлогын аль ч асуудлыг санаачлан хэлэлцэж болох бөгөөд дараахь асуудлыг өөрийн онцгой бүрэн эрхэд хадгалж шийдвэрлэнэ:” гэж, мөн  хэсгийн 1 дэх заалтад “хууль батлах, нэмэлт, өөрчлөлт оруулах;” гэж  тус тус заасан.

Түүнчлэн Монгол Улсын Засгийн газрын 2024-2028 оны үйл ажиллагааны хөтөлбөрийн 4.1.1.14-т “Хүний эрх, эрх чөлөөг хамгаалах, зөрчигдөхөөс урьдчилан сэргийлэх, үндэсний хууль тогтоомжийг хүний эрхийн олон улсын гэрээ, конвенцод нийцүүлэх ажлыг үе шаттайгаар хэрэгжүүлж, хуулиас давсан зохицуулалт бүхий дүрэм, журмуудад дүн шинжилгээ хийж, цэгцлэх арга хэмжээ авна”, мөн Хууль тогтоомжийн тухай хуулийн 1 дүгээр зүйлийн 1.1-т “хууль, Улсын Их Хурлын бусад шийдвэр /цаашид “хууль тогтоомж” гэх/-ийг санаачлан боловсруулах, хууль тогтоомжийн төсөлд тавигдах шаардлагыг тодорхойлох” гэж тус тус заасан нь Хууль тогтоомжийн тухай хуульд нэмэлт оруулах тухай хуулийн төслийг боловсруулах эрх зүйн үндэслэл болсон байна. 

	Энэ хүрээнд Хууль тогтоомжийн тухай хуульд нэмэлт оруулах тухай хуулийн төслийн зүйлд Хууль тогтоомжийн тухай хуулийн 27 дугаар зүйлд заасны дагуу дүн шинжилгээ хийх, үр нөлөөг тооцож, давхардал, хийдэл, зөрчлийг илрүүлэн, хуулийн зүйл заалтыг ойлгомжтой, хэрэгжих боломжтой байдлаар боловсруулахад зөвлөмж өгөх зорилгоор гүйцэтгэсэн.

Хууль тогтоомжийн тухай хууль нь 2015 онд батлагдаж нийт 13 удаагийн нэмэлт, өөрчлөлт орсон. Хууль тогтоомжийн тухай хуульд нэмэлт оруулах тухай хуулийн төслийн /цаашид “хуулийн төсөл” гэх/ үр нөлөөг үнэлэх ажиллагааг Монгол Улсын Засгийн газрын 2016 оны 59 дүгээр тогтоолын 3 дугаар хавсралтаар батлагдсан “Хуулийн төслийн үр нөлөөг тооцох аргачлал” - /цаашид “Аргачлал” гэх/ заасны дагуу дараах үе шатаар хийсэн.

1.	Хуулийн төслийн үр нөлөөг үнэлэх шалгуур үзүүлэлтийг сонгох;
2.	Хуулийн төслөөс үр нөлөөг үнэлэх хэсгээ тогтоох;
3.	Шалгуур үзүүлэлтэд тохирох шалгах хэрэгслийн дагуу хуулийн төслийн үр нөлөөг үнэлэх;

4.	Үр дүнг үнэлж, зөвлөмж өгөх.




НЭГ ШАЛГУУР ҮЗҮҮЛЭЛТИЙГ СОНГОСОН БАЙДАЛ, ҮНДЭСЛЭЛ 

Хуулийн төслийн үр нөлөөний үнэлгээг тооцохдоо хуулийн төслийн зорилго, хамрах хүрээ, зохицуулах асуудалтай уялдуулан, аргачлалд дурдсан дараах 4 шалгуур  үзүүлэлтийг сонгосон болно. 

1. Зорилгод хүрэх байдал;
2. Практикт хэрэгжих боломж;
3. Харилцан уялдаа. 

Эдгээр шалгуур үзүүлэлтийг сонгохдоо дараах үндэслэлийг харгалзан үзэв. 

Тухайлбал,  
1. Хуулийн нэмэлт, өөрчлөлтийн төслүүдийн зорилт, хуулийн үйлчлэх хүрээ болон  хуулийн төслийн бүтэц нь өөрчлөлтийн үзэл баримтлал, зорилго, хууль батлагдах хэрэгцээ, шаардлагад нийцсэн эсэх; 
2. Хуулийн нэмэлт, өөрчлөлтийн төслүүдэд өөрчлөгдсөн зохицуулалтууд нь  практикт хэрэгжих боломжтой эсэх; 
3. Хуулийн нэмэлт, өөрчлөлтийн төслүүдийн зүйл, заалт нь өөр хоорондоо болон  бусад хүчин төгөлдөр үйлчилж буй хууль тогтоомжтой нийцсэн эсэх зэргийг шалгах.



























ХОЁР. ХУУЛИЙН ТӨСЛӨӨС ҮР НӨЛӨӨГ НЬ ТООЦОХ ХЭСГЭЭ ТОГТООСОН БАЙДАЛ

	Энэхүү хэсэгт уг хуулийн төслөөс үр нөлөөг нь үнэлэх хэсгийг тогтоож, сонгосон шалгуур үзүүлэлтийн хүрээнд холбогдох зүйл, заалтыг сонгоно. Энэхүү зүйл заалтыг сонгохдоо хууль зүйн хувьд шууд үр дагавар үүсгэж байгаа голлох ач холбогдол бүхий хуулийн төслүүдийн зохицуулалтуудыг сонгон авч үнэлнэ. 

	Түүнчлэн хуулийн төсөл батлагдсанаар тодорхой зардал үүсгэж болохуйц, эсхүл тодорхой субъектэд үүрэг хүлээлгэсэн, тодорхой байгууллагад шинээр үүрэг хүлээлгэж байгаа байгууллага бий болгох шаардлагатай эсэх зэргийг харгалзан үр нөлөө тооцох хэсгээ тогтоосон. 

	Ингээд сонгосон шалгуур үзүүлэлтийн дагуу хуулийн төслөөс үр нөлөөг тооцох хэсгээ тогтоосон байдлыг шалгуур үзүүлэлт бүрээр тус бүрд нь авч үзье. 

(i). [bookmark: _Toc179386506]“Зорилгод хүрэх байдал” шалгуур үзүүлэлтийн хүрээнд хуулийн төслөөс үр нөлөөг нь тооцох хэсгээ тогтоосон байдал 

“Зорилгод хүрэх байдал” гэсэн шалгуур үзүүлэлтээр хууль тогтоомжийн төслийн зохицуулалтыг шалгаж, үр нөлөөг нь үнэлэх бол тухайн төслөөр тавьсан зорилгод хүрэхэд чиглэгдсэн эсхүл түүнийг тодорхой илэрхийлж чадахуйц зүйл, заалтыг сонгоно. Үүний тулд тухайн төслийн үзэл баримтлалтай сайтар танилцаж, хууль тогтоомжийн төсөл боловсруулах болсон үндэслэл, шаардлагыг хэрхэн тодорхойлсон, энэхүү үндэслэл, шаардлага нь зорилгыг хэрхэн илэрхийлж байгаа эсэхийг судалдаг.  

Иймд Хууль тогтоомжийн тухай хуульд нэмэлт оруулах хуулийн төслөөс дээрх асуудлын дагуу зорилгодоо хүрсэн эсэхийг “зорилгод хүрэх байдал” шалгуур үзүүлэлтийн хүрээнд дараах байдлаар үр нөлөөг тооцно. Үүнд: 

Хүснэгт . Зорилгод хүрэх байдал шалгуур үзүүлэлтийн хүрээнд сонгосон хуулийн зүйл заалт 
	№
	Зорилгод хүрэх байдал шалгуур үзүүлэлтийн хүрээнд сонгосон хуулийн төслийн заалт
	Сонгосон зүйл заалт

	1.1
	Хууль тогтоомжийн тухай хуульд нэмэлт оруулах хуулийн төсөл 
	271.4.Захиргааны хэм хэмжээний акт батлах эрхийг тухайн байгууллагын дотоод бүтцийн нэгжид олгохыг хориглоно.

	2
G2
	Монгол Улсын Их Хурлын тухай хуульд өөрчлөлт оруулах тухай хуулийн төсөл
	Монгол Улсын Их Хурлын тухай 22 дугаар зүйлийг 22.5 дахь хэсгийн “Хуульд өөрөөр заагаагүй бол” гэснийг хассугай.

	33
	Захиргааны ерөнхий хуульд нэмэлт оруулах тухай хуулийн төсөл
	3.1.10.захиргааны хэм хэмжээний актын хянан бүртгэх болон хяналт шинжилгээ, үнэлгээ үйл ажиллагаа.

	44
	Эрүүгийн хуульд нэмэлт оруулах тухай хуулийн төсөл
	Эрүүгийн хуулийн 22.1 дүгээр зүйлийн 2 дахь хэсгийн “урвуулан ашиглаж” гэсний “, эсхүл хуулиар эрх олгогдоогүй байхад захиргааны хэм хэмжээний акт батлан мөрдүүлж, эсхүл хуулиар эрх олгосон боловч захиргааны хэм хэмжээний актын бүртгэлд бүртгүүлэхгүйгээр мөрдүүлж” гэж нэмсүгэй. 

	55
	Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуулийн төсөл
	Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуулийн 23 дугаар зүйлийн 23.1, 23.8 дахь хэсгийн “Улсын Их Хурлын Хууль зүйн байнгын хороо” гэснийг “Улсын Их Хурал” гэж тус тус өөрчилсүгэй.

	66
	Авлигын эсрэг хуульд өөрчлөлт оруулах тухай хуулийн төсөл
	Авлигын эсрэг хуулийн 10 дугаар зүйлийн 10.1, 10.7 дахь хэсгийн “Улсын Их Хурлын Хууль зүйн байнгын хороо” гэснийг “Улсын Их Хурал” гэж тус тус өөрчилсүгэй.

	77
	Монгол Улсын Их Хурлын хяналт шалгалтын тухай хуульд өөрчлөлт оруулах тухай хуулийн төсөл
	Монгол Улсын Их Хурлын хяналт шалгалтын тухай хуулийн 30 дугаар зүйлийн 30.6 дахь хэсгийн “Байнгын хороо” гэснийг “Улсын Их Хурал” гэж, 39 дүгээр зүйлийн 39.10 дугаар зүйлийн “Улсын Их Хурлын Хууль зүйн байнгын хороо” гэснийг “Улсын Их Хурал” гэж  тус тус өөрчилсүгэй.

	88
	Монгол Улсын Хүний эрхийн Үндэсний Комиссын тухай хуулийн төсөл
	Монгол Улсын Хүний эрхийн Үндэсний Комиссын тухай хуулийн 12 дугаар зүйлийн 12.12 дахь хэсгийн “Хууль зүйн байнгын хороо” гэснийг “Улсын Их Хурал” гэж өөрчилсүгэй.

	99
	Нийгмийн даатгалын ерөнхий хуульд өөрчлөлт оруулах тухай хуулийн төсөл
	[bookmark: _Hlk216110843]Нийгмийн даатгалын ерөнхий хуулийн 35 дугаар зүйлийн 35.15 дахь хэсгийн “Улсын Их Хурлын холбогдох байнгын хороо” гэснийг “Улсын Их Хурал” гэж, мөн зүйлийн 35.16 дахь хэсгийн “хөдөлмөр, нийгмийн асуудал эрхэлсэн төрийн захиргааны төв байгууллагын саналыг үндэслэн Улсын Их Хурлын холбогдох Байнгын хороо” гэснийг “Улсын Их Хурал” гэж тус тус өөрчилсүгэй. 

	110
	Төрийн албан хаагчийн ёс зүйн тухай хуульд өөрчлөлт оруулах тухай хуулийн төсөл
	[bookmark: _Hlk216110899]Төрийн албан хаагчийн ёс зүйн тухай хуулийн 11 дүгээр зүйлийн 11.4, 11.5 дахь хэсгийн “ Улсын Их Хурлын Ёс зүй, сахилга хариуцлагын байнгын хороо” гэснийг “Улсын Их Хурал” гэж, 14 дүгээр зүйлийн 14.4 дэх хэсгийн “Улсын Их Хурлын Ёс зүй, сахилга хариуцлагын байнгын хороо” гэснийг “Ёс зүйн дэд хороо” гэж, 19 дүгээр зүйлийн 19.3 дахь хэсгийн “Улсын Их Хурлын Ёс зүй, сахилга хариуцлагын байнгын хороонд” гэснийг “Ёс зүй дэд хороонд” гэж тус тус өөрчилсүгэй. 

	111
	Төрийн албаны тухай хуульд өөрчлөлт оруулах тухай хуулийн төсөл
	[bookmark: _Hlk216110976]Төрийн албаны тухай хуулийн 68 дугаар зүйлийн 68.2 дахь хэсгийн “Улсын Их Хурлын Төрийн байгуулалтын байнгын хороо” гэснийг “Улсын Их Хурал” гэж өөрчилсүгэй.




(ii). [bookmark: _Toc179386507]“Практикт хэрэгжих боломж” шалгуур үзүүлэлтийн хүрээнд хуулийн төслөөс үр нөлөөг нь тооцох хэсгээ тогтоосон байдал

“Практикт хэрэгжих боломж” шалгуур үзүүлэлтийг сонгон авсан тохиолдолд тухайн хууль тогтоомжийн төслөөр шинээр бий болгож байгаа чиг үүрэг, эрх хэмжээ, бүрэн эрхийг хэрэгжүүлэхтэй холбоотой зохицуулалтыг сонгон авдаг. Тус шалгуур үзүүлэлтийн хүрээнд дараах агуулгын хүрээнд зохицуулалтуудыг сонгон “Практикт хэрэгжих боломж” гэх шалгуурын үр нөлөөг тооцсон болно. 

Хүснэгт . Практикт хэрэгжих боломж шалгуур үзүүлэлтийн хүрээнд сонгосон хуулийн зүйл заалт
	№
	Практикт хэрэгжих боломж шалгуур үзүүлэлтийн  хүрээнд сонгосон хуулийн төслийн заалт
	Сонгосон зүйл заалт

	1
	Хууль тогтоомжийн тухай хуульд нэмэлт оруулах хуулийн төсөл
	Бүхэлдээ

	2
	Монгол Улсын Их Хурлын тухай хуульд өөрчлөлт оруулах тухай хуулийн төсөл
	Бүхэлдээ

	3
	Захиргааны ерөнхий хуульд нэмэлт оруулах тухай хуулийн төсөл
	Бүхэлдээ

	4
	Эрүүгийн хуульд нэмэлт оруулах тухай хуулийн төсөл
	Бүхэлдээ

	5
	Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуулийн төсөл
	Бүхэлдээ

	6
	Авлигын эсрэг хуульд өөрчлөлт оруулах тухай хуулийн төсөл
	Бүхэлдээ

	7
	Монгол Улсын Их Хурлын хяналт шалгалтын тухай хуульд өөрчлөлт оруулах тухай хуулийн төсөл
	Бүхэлдээ

	8
	Монгол Улсын Хүний эрхийн Үндэсний Комиссын тухай хуулийн төсөл
	Бүхэлдээ

	9
	Нийгмийн даатгалын ерөнхий хуульд өөрчлөлт оруулах тухай хуулийн төсөл
	Бүхэлдээ

	10
	Төрийн албан хаагчийн ёс зүйн тухай хуульд өөрчлөлт оруулах тухай хуулийн төсөл
	Бүхэлдээ

	11
	Төрийн албаны тухай хуульд өөрчлөлт оруулах тухай хуулийн төсөл
	Бүхэлдээ





(iii). [bookmark: _Toc179386509]“Харилцан уялдаа” шалгуур үзүүлэлтийн хүрээнд хуулийн төслөөс үр нөлөөг нь тооцох хэсгээ тогтоосон байдал

“Харилцан уялдаа” шалгуур үзүүлэлтийн хүрээнд хууль тогтоомжийн төслийн үр нөлөөг үнэлэх стандарт асуултуудад хариулах замаар зохицуулалт нэг бүрийн уялдаа холбоог шалгах учраас шалгах хэсгээ сонгохдоо хуулийн төслийн тодорхой заалт, зохицуулалтыг бус тухайн төслийг бүхэлд нь сонгох нь зүйтэй. Өөрөөр хэлбэл, харилцан уялдаа гэсэн шалгуур үзүүлэлтийн хүрээнд бид тухайн зохицуулалт нэг бүрийн уялдаа холбоо, бусад хуультай нийцтэй байдлыг шалгадаг. Тус хуулийн төслийн хүрээнд хууль тогтоомжийн тухай хуулийн нэмэлтэд холбогдох зохицуулалт нь бусад хуулийн зохицуулалттайг нийцэж буй эсэх талаар шалгуур үзүүлэлтийн дагуу үнэлэх нь ач холбогдолтой гэж үзлээ. 

Хүснэгт . Харилцан уялдаа шалгуур үзүүлэлтийн хүрээнд сонгосон хуулийн зүйл заалт
 
	№
	Практикт хэрэгжих боломж шалгуур үзүүлэлтийн  хүрээнд сонгосон хуулийн төслийн заалт
	Сонгосон зүйл заалт

	1
	Хууль тогтоомжийн тухай хуульд нэмэлт оруулах хуулийн төсөл
	Бүхэлдээ

	2
	Монгол Улсын Их Хурлын тухай хуульд өөрчлөлт оруулах тухай хуулийн төсөл
	Бүхэлдээ

	3
	Захиргааны ерөнхий хуульд нэмэлт оруулах тухай хуулийн төсөл
	Бүхэлдээ

	4
	Эрүүгийн хуульд нэмэлт оруулах тухай хуулийн төсөл
	Бүхэлдээ

	5
	Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуулийн төсөл
	Бүхэлдээ

	6
	Авлигын эсрэг хуульд өөрчлөлт оруулах тухай хуулийн төсөл
	Бүхэлдээ

	7
	Монгол Улсын Их Хурлын хяналт шалгалтын тухай хуульд өөрчлөлт оруулах тухай хуулийн төсөл
	Бүхэлдээ

	8
	Монгол Улсын Хүний эрхийн Үндэсний Комиссын тухай хуулийн төсөл
	Бүхэлдээ

	9
	Нийгмийн даатгалын ерөнхий хуульд өөрчлөлт оруулах тухай хуулийн төсөл
	Бүхэлдээ

	10
	Төрийн албан хаагчийн ёс зүйн тухай хуульд өөрчлөлт оруулах тухай хуулийн төсөл
	Бүхэлдээ

	11
	Төрийн албаны тухай хуульд өөрчлөлт оруулах тухай хуулийн төсөл
	Бүхэлдээ

























[bookmark: _Toc179386510]ГУРАВ .ШАЛГУУР ҮЗҮҮЛЭЛТЭД ТОХИРОХ ШАЛГАХ ХЭРЭГСЛИЙН ДАГУУ ХУУЛИЙН ТӨСЛИЙН ҮР НӨЛӨӨГ ҮНЭЛСЭН БАЙДАЛ

Тохирох шалгах хэрэгсэл нь урьдчилан тогтоосон шалгуур үзүүлэлтээс шалтгаалан харилцан адилгүй байх бөгөөд шалгуур үзүүлэлт тус бүрд нийцсэн дараах шалгах хэрэгслийн дагуу үнэлгээ өгөхөөр тогтлоо.  

	Шалгуур үзүүлэлт 
	Тохирох шалгах хэрэгсэл

	Зорилгод хүрэх байдал
	Зорилгод дүн шинжилгээ хийх

	Практикт хэрэгжих боломж 
	Практикт турших

	Ойлгомжтой байдал
	Ойлгомжтой байдлыг шалгах

	Хүлээн зөвшөөрөгдөх байдал
	Хүлээн зөвшөөрөгдөх байдлын судалгаа хийх

	Харилцан уялдаа
	Хуулийн төслийн харилцан уялдааг шалгах 



Өмнөх үе шатуудад төслийн үр нөлөөг үнэлэх шалгуур үзүүлэлтийг сонгож, үр нөлөөг үнэлэх хэсгийг тогтсон тул тэдгээрт тохирох шалгах хэрэгслийг дараах байдлаар харуулав. 

Хүснэгт . Шалгуур үзүүлэлтийн хүрээнд сонгосон хуулийн зүйл заалт 
	№
	Шалгуур үзүүлэлт
	Үр нөлөөг үнэлэх хэсэг 
	Тохирох 

	1.
	Зорилгод хүрэх 
байдал
	Хууль тогтоомжийн тухай хуульд нэмэлт оруулах хуулийн төсөл бүхэлдээ
	Хуулийн төслийн зорилго, үзэл баримтлал, хууль боловсруулах хэрэгцээ, шаардлага болон тус хуулийн төслийн зорилт, холбогдох зохицуулалтын зорилго, үзэл баримтлалд дүн шинжилгээ хийх

	2.
	Практикт хэрэгжих боломж
	Хууль тогтоомжийн тухай хуульд нэмэлт оруулах хуулийн төсөл бүхэлдээ 
	Практикт хэрэгжих байдлыг баримт, бичигт дүн шинжилгээ хийх замаар хэрэгжих эсэхийг судлах 

	3.
	Ойлгомжтой байдал
	Хууль тогтоомжийн тухай хуульд нэмэлт оруулах хуулийн төсөл бүхэлдээ 
	Тодорхойлоогүй нэр томьёонуудыг тайлбарлах байдлаар санал болгох, хуулийн төсөл боловсруулах нийтлэг шаардлагад нийцүүлэх саналыг гаргах 

	5.
	Харилцан уялдаа
	Хууль тогтоомжийн тухай хуульд нэмэлт оруулах хуулийн төсөл бүхэлдээ 
	Харилцан уялдааг судлах, ингэхдээ холбогдох хуулийн зохицуулалтуудад дүн шинжилгээ хийх


[bookmark: _Toc179386511]
(i). Зорилгод хүрэх байдал шалгуур үзүүлэлтийн хүрээнд үнэлсэн байдал

	Монгол Улсын Их Хурлаас 2015 оны 5 дугаар сарын 29-ний өдөр “Хууль тогтоомжийн тухай хууль”-ийг баталсан бөгөөд тус хуулийн зорилго нь “хууль, Улсын Их Хурлын бусад шийдвэрийг санаачлах, боловсруулах ажиллагааны үндэслэл, чанарыг сайжруулах, түүнд олон нийтийн оролцоог хангах, хууль тогтоомжийн төсөлд тавих шаардлагыг тодорхойлох, хууль тогтоомжийн хэрэгжилтийн үр нөлөөг үнэлэх замаар хууль дээдлэх ёсыг бэхжүүлэхэд оршино” гэжээ.[footnoteRef:1]   [1:  Төрийн мэдээлэл, №25,/886/,УБ, 2015, 1143-1174 дэх тал, https://www.parliament.mn/nn/6920/  ] 


	Тус хууль батлагдаад 9 жилийн хугацаа өнгөрсөн бөгөөд энэ хугацаанд 13 удаагийн нэмэлт, өөрчлөлт /2016.02.04, 2017.04.04, 2017.05.12, 2018.06.12, 2020.04.09, 2020.05.07, 2020.05.13, 2022.11.11, 2023.05.04, 2023.07.07, 2024.01.12, 2024.05.16, 2025.06.27/ оржээ.[footnoteRef:2]  Ялангуяа 2023 оны 05 дугаар сарын 04-ний өдрийн нэмэлт, өөрчлөлтөөр хуулийн зорилгыг өөрчлөн найруулжээ.  [2:  Хууль тогтоомжийн тухай хууль, УБ, 2015, https://legalinfo.mn/mn/detail?lawId=11119 ] 

	
Уг хуулийн төслийг боловсруулах болсон үндэслэл шаардлага нь 1992 онд Ардчилсан шинэ Үндсэн хууль батлагдсанаар Монгол Улсын хууль тогтоомжийг шинэ Үндсэн хуульд нийцүүлэн боловсруулах эрх зүйн томоохон шинэтгэлийн ажлыг 1992-1996, 1996-2000 оны Улсын Их Хурал эхлүүлсэн байдаг. Мөн Үндсэн тунхагласан зарчим үзэл санааны дагуу төрийн бүх шатны байгууллага, албан тушаалтнаас хэрэгжүүлэх үйл ажиллагааны үндсэн чиглэлийг тодорхойлж, улс төр, нийгэм эдийн засгийн хөгжил дэвшлийг хангах эрх зүйн үндэс, таатай орчныг бүрдүүлэх зорилгоор хууль тогтоомжийг боловсронгуй болгон тогтвортой хөгжүүлэх асуудлын хүрээнд 1998 онд “Эрх зүйн шинэтгэлийн хөтөлбөр түүнийг хэрэгжүүлэх арга хэмжээний төлөвлөгөө”-г баталсан.[footnoteRef:3] [3:  Хууль тогтоомжийн төсөл боловсруулах, өргөн мэдүүлэх, хууль тогтоомжийг хэрэгжүүлэх журмын тухай хуулийн төслийн үзэл баримтлал, Хууль тогтоомжийн тухай хуулийн хувийн хэрэг Боть-1, 14 дэх тал ] 


Ийнхүү “Эрх зүйн шинэтгэлийн хөтөлбөр” хэрэгжүүлэхийн тулд Улсын Их Хурлын 2012 оны 37 дугаар тогтоолоор батлагдсан Монгол Улсын Засгийн газрын 2012-2016 оны үйл ажиллагааны хөтөлбөрийн “Эрх чөлөөтэй Монгол хүн” гэсэн бүлэгт  “Хуулийн тухай хуулийг батлуулж, хуулийн хэрэгцээ шаардлага хэрэгжилтийг үнэлдэг” болох гэж заасан зорилтыг хэрэгжүүлэхэд оршиж байжээ. 

Энэ утгаараа тус хуулийн анхны гол зорилго нь Улсын Их Хурлаас батлан мөрдүүлсэн хууль тогтоомж нь тодорхой төлөвлөгөө, тооцоо судалгаанд үндэслэхээс илүүтэйгээр цаг үеийнхээ нийгэм, эдийн засгийн шаардлагад нийцүүлэн боловсруулагдах хандлагыг өөрчилж, хуулийг хэрэгжүүлэхэд гарч болзошгүй хүндрэл, бэрхшээлийг урьдчилан тооцоолох, хууль амьдралд хэрэгжих, бодит үр өгөөжөө өгөх үндсэн нөхцөлийг бүрдүүлэх, эрх зүйн орчныг боловсронгуй болгоход чиглэж байжээ.[footnoteRef:4] Энэ нь одоо хүчин төгөлдөр мөрдөгдөж буй хуулийн зорилгоос тодорхой харагдана.  [4:  Хууль тогтоомжийн төсөл боловсруулах, өргөн мэдүүлэх, хууль тогтоомжийг хэрэгжүүлэх журмын тухай хуулийн төслийн үзэл баримтлал, Хууль тогтоомжийн тухай хуулийн хувийн хэрэг Боть-1, 15 дахь тал ] 


Хүснэгт . Хууль тогтоомжийн тухай хуулийн зорилгын харьцуулалт 
	Хууль тогтоомжийн тухай хуулийн зорилго /анх батлагдах/
	Хууль тогтоомжийн тухай хуулийн зорилго /2023.05.04 өөрчлөн найруулсан/

	Хууль, Улсын Их Хурлын бусад шийдвэрийг санаачлах, боловсруулах ажиллагааны үндэслэл, чанарыг сайжруулах, түүнд олон нийтийн оролцоог хангах, хууль тогтоомжийн төсөлд тавих шаардлагыг тодорхойлох, хууль тогтоомжийн хэрэгжилтийн үр нөлөөг үнэлэх замаар хууль дээдлэх ёсыг бэхжүүлэхэд оршино.
	Энэ хуулийн зорилго нь хууль, Улсын Их Хурлын бусад шийдвэрийг санаачлан боловсруулах, хууль тогтоомжийн төсөлд тавигдах шаардлагыг тодорхойлох, олон нийтийн оролцоог хангах, Улсын Их Хуралд өргөн мэдүүлэх, батлагдсан хууль тогтоомжийг нийтлэх, сурталчлах, түүний хэрэгжилтийн үр дагаврыг үнэлэхтэй холбогдсон харилцааг зохицуулахад оршино.



Дээрх хүснэгтээс үзвэл Хууль тогтоомжийн тухай хуулийн үндсэн зорилго нэгдүгээрт, хууль, Улсын Их Хурлын бусад шийдвэрийг санаачлан боловсруулах, хоёрдугаарт, хууль тогтоомжийн төсөлд тавигдах шаардлагыг тодорхойлох, гуравдугаарт олон нийтийн оролцоог хангах, дөрөвдүгээрт, Улсын Их Хуралд өргөн мэдүүлэх, тавдугаарт, батлагдсан хууль тогтоомжийг нийтлэх, сурталчлах, зургаадугаарт, түүний хэрэгжилтийн үр дагаврыг үнэлэхэд чиглэгдэж байна. 

	1.Хууль тогтоомжийн тухай 271 дүгээр зүйлд доор дурдсан агуулгатай 271.4 дэх хэсэг нэмсүгэй:

“271.4.Захиргааны хэм хэмжээний акт батлах эрхийг тухайн байгууллагын дотоод бүтцийн нэгжид олгохыг хориглоно.”

2.Монгол Улсын Их Хурлын тухай 22 дугаар зүйлийг 22.5 дахь хэсгийн “Хуульд өөрөөр заагаагүй бол” гэснийг хассугай. 

3.Захиргааны ерөнхий хуулийн 3 дугаар зүйлд доор дурдсан агуулгатай 3.1.10 дахь заалт нэмсүгэй:

“3.1.10.захиргааны хэм хэмжээний актын хянан бүртгэх болон хяналт шинжилгээ, үнэлгээ хийх үйл ажиллагаа.”

4.Эрүүгийн хуулийн 22.1 дүгээр зүйлийн 2 дахь хэсгийн “урвуулан ашиглаж” гэсний “, эсхүл хуулиар эрх олгогдоогүй байхад захиргааны хэм хэмжээний акт батлан мөрдүүлж, эсхүл хуулиар эрх олгосон боловч захиргааны хэм хэмжээний актын бүртгэлд бүртгүүлэхгүйгээр мөрдүүлж” гэж нэмсүгэй.
5. Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуулийн 23 дугаар зүйлийн 23.1, 23.8 дахь хэсгийн “Улсын Их Хурлын Хууль зүйн байнгын хороо” гэснийг “Улсын Их Хурал” гэж тус тус өөрчилсүгэй.
6. Авлигын эсрэг хуулийн 10 дугаар зүйлийн 10.1, 10.7 дахь хэсгийн “Улсын Их Хурлын Хууль зүйн байнгын хороо” гэснийг “Улсын Их Хурал” гэж тус тус өөрчилсүгэй.
7. Монгол Улсын Их Хурлын хяналт шалгалтын тухай хуулийн 30 дугаар зүйлийн 30.6 дахь хэсгийн “Байнгын хороо” гэснийг “Улсын Их Хурал” гэж, 39 дүгээр зүйлийн 39.10 дугаар зүйлийн “Улсын Их Хурлын Хууль зүйн байнгын хороо” гэснийг “Улсын Их Хурал” гэж  тус тус өөрчилсүгэй.
8. Монгол Улсын Их Хурлын хяналт шалгалтын тухай хуулийн 30 дугаар зүйлийн 30.6 дахь хэсгийн “Байнгын хороо” гэснийг “Улсын Их Хурал” гэж, 39 дүгээр зүйлийн 39.10 дугаар зүйлийн “Улсын Их Хурлын Хууль зүйн байнгын хороо” гэснийг “Улсын Их Хурал” гэж  тус тус өөрчилсүгэй.
9. Нийгмийн даатгалын ерөнхий хуулийн 35 дугаар зүйлийн 35.15 дахь хэсгийн “Улсын Их Хурлын холбогдох байнгын хороо” гэснийг “Улсын Их Хурал” гэж, мөн зүйлийн 35.16 дахь хэсгийн “хөдөлмөр, нийгмийн асуудал эрхэлсэн төрийн захиргааны төв байгууллагын саналыг үндэслэн Улсын Их Хурлын холбогдох Байнгын хороо” гэснийг “Улсын Их Хурал” гэж тус тус өөрчилсүгэй.
10. Төрийн албан хаагчийн ёс зүйн тухай хуулийн 11 дүгээр зүйлийн 11.4, 11.5 дахь хэсгийн “ Улсын Их Хурлын Ёс зүй, сахилга хариуцлагын байнгын хороо” гэснийг “Улсын Их Хурал” гэж, 14 дүгээр зүйлийн 14.4 дэх хэсгийн “Улсын Их Хурлын Ёс зүй, сахилга хариуцлагын байнгын хороо” гэснийг “Ёс зүйн дэд хороо” гэж, 19 дүгээр зүйлийн 19.3 дахь хэсгийн “Улсын Их Хурлын Ёс зүй, сахилга хариуцлагын байнгын хороонд” гэснийг “Ёс зүй дэд хороонд” гэж тус тус өөрчилсүгэй.
11. Төрийн албаны тухай хуулийн 68 дугаар зүйлийн 68.2 дахь хэсгийн “Улсын Их Хурлын Төрийн байгуулалтын байнгын хороо” гэснийг “Улсын Их Хурал” гэж өөрчилсүгэй





1) Тухайн байгууллагын дотоод бүтэц хэм хэмжээний акт батлахыг хориглох буюу Улсын Их Хурлын байнгын хороонд хэм хэмжээний акт батлах эрхийг хязгаарлах  

Хууль тогтоомжийн тухай хуульд нэмэлт оруулах хуулийн төслөөр Захиргааны хэм хэмжээний акт батлах эрхийг тухайн байгууллагын дотоод бүтцийн нэгжид олгохыг хориглосон бөгөөд энэ ч утгаараа улсын их хурлын байнгын хороонд захиргааны хэм хэмжээний акт батлахаар эрх олгосон зохицуулалтыг хүчингүй болгохоор заажээ. 

Өөрөөр хэлбэл, Монгол Улсын Үндсэн хуулийн Хорьдугаар зүйлийн 1 дэх хэсэгт “Монгол Улсын Их Хурал бол төрийн эрх барих дээд байгууллага мөн бөгөөд хууль тогтоох эрх мэдлийг гагцхүү Улсын Их Хуралд хадгална.” гэж заасан бөгөөд дээрх зохицуулалт нь агуулгын хувьд нийтээр заавал дагаж мөрдөх, үйлчлэл нь байнга давтагдах шинжтэй эрх зүйн хэм хэмжээг бий болгох, тогтоох онцгой бүрэн эрх Улсын Их Хурал буюу парламентад хадгалагдах ёстой гэдгийг илэрхийлж байдаг.

Хууль тогтоогч нийгмийн харилцааг зохицуулах шаардлагатай бүхий л эрх зүйн хэм хэмжээг батлан мөрдүүлэх боломжгүй байдаг. Учир нь  хууль тогтоогчийн хүсэл зоригийг тухай бүр хуульд тусгах боломжгүй стандарт,  техникийн зохицуулалт агуулсан, эсхүл зохион байгуулалтын шинжтэй дүрэм, журам, эсхүл маягт, загвар, хувь хэмжээ тогтоох зэрэг нийгмийн харилцааны хөгжил, өөрчлөлтөөс хамааран тогтвортой үйлчлэх боломжгүй онцлог зарим асуудлыг батлан мөрдүүлэх эрхээ зохих этгээдэд шилжүүлэх байдлаар хуульчилдаг. 

Харин парламент нь хэм хэмжээ тогтоох эрхийг бусад албан тушаалтан, байгууллага буюу нийтлэг жишиг нь гүйцэтгэх эрх мэдлийн байгууллагад шилжүүлэх /delegation of power/ нь олон улсын жишиг төдийгүй манай улсын хууль зүйн тогтолцоонд хэвшиж буй ойлголт болно. Парламент нь хэм хэмжээ тогтоох эрхийг бусад албан тушаалтан, байгууллагад зөвхөн хуулиар шилжүүлдэг бөгөөд хуулиар эрх олгогдсоны дагуу батлах эрх зүйн дэд актын агуулга, хүрээ, хязгаарыг хуульд тодорхой тусгах шаардлагатай байдаг. 

Захиргааны ерөнхий хууль 2016 оны 7 дугаар сарын 01-ний өдрөөс хэрэгжиж эхлэхээс өмнө захиргааны хэм хэмжээний акттай холбоотой харилцааг Засгийн газрын тогтоолоор баталсан журмын хүрээнд зохицуулж байсан ба Захиргааны ерөнхий хуульд захиргааны хэм хэмжээний акт батлах эх сурвалж, үндэслэл, актад тавигдах шаардлага, хүчин төгөлдөр болох нөхцөл, түүнийг хянан бүртгэж мэдээллийн сан үүсгэх, мэдээллийн сангаас сонирхогч этгээдийг мэдээллээр хангах зэрэг харилцааг тодорхой тусгасан хэдий ч захиргааны хэм хэмжээний актыг батлах субьектийг “захиргааны байгууллага” гэсэн нэр томьёоны хүрээнд ерөнхий шинжээр тусган зохицуулсан байдаг. 

Монгол Улсын нэгдсэн санд бүртгэгдсэн захиргааны хэм хэмжээний актын тоо 2010 онд 681 байсан бол 2023 онд 2357 болж, энэ хугацаанд 3.5 дахин нэмэгдсэн байна.
 
2025 оны 9 дүгээр сарын байдлаар 2400 орчим захиргааны хэм хэмжээний акт бүртгэлтэй байх бөгөөд Захиргнааны ерөнхий хуулийн 64 дүгээр зүйлийн 64.2-т зааснаар Монгол Улсын Ерөнхийлөгч, Засгийн газрын баталсан захиргааны хэм хэмжээний акт /Засгийн газрын тогтоол/-ыг Улсын Их Хуралд хүргүүлдэг зохицуулалттай бөгөөд захиргааны хэм хэмжээний акт нь хууль тогтоомжид зааснаар нийтлэг байдлаараа дээд шатны байгууллага, захиргааны шүүхийн хяналтад, зарим субьектийн баталсан захиргааны хэм хэмжээний акт Үндсэн хуулийн цэцээр хянагдах боломжтой байдаг. Эрх бүхий этгээдийн шийдвэр, үйл ажиллагаа нь шүүх болон Үндсэн хуулийн цэц буюу шүүх эрх мэдлийн байгууллагын хяналтад байх үндсэн хуулийн суурь үзэл баримтлал, зарчим төдийгүй хууль дээдлэх зарчим, хүний эрхийг хамгаалахад өндөр ач холбогдолтой.

Гэвч Захиргааны ерөнхий хуулийг хэрэгжиж эхлэхээс өмнөх хууль тогтоох практикт нийтээр заавал дагаж мөрдөх, үйлчлэл нь байнга давтагдах шинжтэй эрх зүйн хэм хэмжээг бий болгох, тогтоох эрх мэдлийг байгууллагын дотоод бүтцийн нэгжид шилжүүлэх явдал бий болсон байдаг. Тухайлбал Улсын Их Хурлын байнгын хороо, дэд хороодод захиргааны хэм хэмжээний актын шинжийг агуулсан шийдвэр гаргах эрх мэдлийг шилжүүлсэн цөөнгүй хуулийн зохицуулалт өнөөдөр ч үйлчилж байна. 

Байнгын болон дэд хороо нь Улсын Их Хурлын үйл ажиллагааны зохих салбар, чиглэлээр байгуулагдсан хуулийн этгээдийн эрхгүй дотоод бүтцийн нэгж төдийгүй шийдвэр нь шүүх болон Үндсэн хуулийн цэцийн хяналт байдаггүй, түүнчлэн баталсан шийдвэрийн сан, лавлагаа мэдээллээр иргэд, хуулийн этгээдийг хангах нэгдсэн зохицуулалт байдаггүй болно. 

Нөгөөтэйгүүр Монгол Улсын Үндсэн хуулийн Хорин тавдугаар зүйлд зааснаар Улсын Их Хурал нь хууль тогтоох онцгой бүрэн эрхийг эдэлдэг. Түүнчлэн Монгол Улсын Их Хурлын тухай хуулийн 22 дугаар зүйлийн 22.5-д “Хуульд өөрөөр заагаагүй бол Байнгын хороо нийтээр дагаж мөрдөх хэм хэмжээ тогтоосон дүрэм, журам батлахгүй.” гэж хуульчилсан. Дээрх зохицуулалтын “хуульд өөрөөр заагаагүй” бол гэсэн зохицуулалт нийтээр дагаж мөрдөх хэм хэмжээ тогтоосон шийдвэрийг хуулиар зөвшөөрсөн тохиолдолд Улсын Их Хурлын Байнгын хороо гаргаж болохоор заасан нь хууль тогтоох онцгой бүрэн эрх 126 гишүүдээс бүрдэх Улсын Их Хуралд хадгалагдах, засаглалын аливаа эрх мэдэл харилцан хяналттай байх Монгол Улсын Үндсэн хуулийн суурь үзэл баримтлал, зарчим алдагдах, хууль ёсны эрх ашиг хөндөгдсөн тохиолдолд шүүх эрх мэдлийн байгууллагад хандах иргэдийн эрх зөрчигдөх зэрэг сөрөг үр дагаврыг үүсгэхээр байна. 

Түүнчлэн Америкийн Нэгдсэн Улсын судлаачийн тодорхойлсноос гадна Герман, Унгар, Япон, Франц, АНУ, Англи улсын харьцуулсан судалсан улсуудын хувьд 1) хэм хэмжээ тогтоох эрхийг захиргаанд шилжүүлэх нь зайлшгүй зөвшөөрөгдсөн, 2) хууль өөртөө эрх шилжүүлж буй зорилго, агуулга, цар хүрээ хязгаарыг заасан байх, 3) эрх шилжүүлсэн байдлыг парламентын (ардчилсан зарчмын үүднээс-урьдчилсан) болон шүүхийн (эрх зүйт ёсны үүднээс-удаах) хяналтын механизмыг ажилладаг[footnoteRef:5] гэжээ. [5:  Хуулиар нийтээр дагаж мөрдөх хэм хэмжээ тогтоох эрхийг захиргааны байгууллагад шилжүүлэх заалтын хүрээ, хязгаар, хууль, хэм хэмжээний актын харилцан хамаарлыг тодорхойлох онолын харьцуулсан судалгаа, УБ, 2024, 75 дахь тал, https://sudalgaa.gov.mn/khuul-zakhirgaany-khem-khemzheeniy-aktyn-khariltsan-khamaarlyg-todorkhoylokh-aww ] 


Дээрхээс дүгнэн үзвэл, хууль тогтоомжийн тухай хуульд оруулах нэмэлтийн тухайн байгууллагын дотоод бүтэц хэм хэмжээний акт батлахыг хориглох буюу Улсын Их Хурлын байнгын хороонд хэм хэмжээний акт батлах эрхийг хязгаарлах өөрчлөлт нь Үндсэн хууль болон Улсын Их Хурлын тухай хууль, Хууль тогтоомжийн тухай хуулийн зорилгод нийцэж байна. 

2) Хууль тогтоомжийн тухай хуулийн нэмэлтэд үндэслэн Захиргааны ерөнхий хуулийн 3 дугаар зүйлийн 3.1.10-д оруулж буй өөрчлөлтийн тухайд 

Хууль санаачлагчийн зүгээс Захиргааны ерөнхий хуулийн 3 дугаар зүйлд “захиргааны хэм хэмжээний актын хянан бүртгэх болон хяналт шинжилгээ, үнэлгээ хийх үйл ажиллагаа” гэсэн агуулга бүхий заалт нэмэхээр тусгасан. Өөрөөр хэлбэл тус заалтыг Захиргааны ерөнхий хуулийн дээрх зүйлд тусгаснаар захиргаан хэм хэмжээний актын хянан бүртгэх болон хяналт шинжилгээ, үнэлгээ хийх үйл ажиллагаатай холбоотой харилцаа нь Захиргааны ерөнхий хуулийн үйлчлэх хүрээнд хамаарахгүй буюу захиргааны хэм хэмжээний актыг бүртгэх, хяналт шинжилгээ, үнэлгээ хийх үйл ажиллагаанд дээрх хуулийг баримлан гомдол гаргах, дээд шатны захиргааны байгууллага албан тушаалтан актыг бүртгэлээс хасах, захиргааны хэргийн шүүх хянан шийдвэрлэхгүй болох юм. 

Захиргааны ерөнхий хуульд зааснаар захиргааны хэм хэмжээний актыг хуулиар тусгайлан эрх олгогдсон захиргааны байгууллага батална. Мөн хуулийн 64 дүгээр зүйлийн 64.2-т зааснаар Ерөнхийлөгч, Засгийн газраас баталсан захиргааны хэм хэмжээний акт /Засгийн газрын тогтоол/-ыг Улсын Их Хуралд хүргүүлэх, бусад захиргааны хэм хэмжээний актыг хууль зүйн асуудал эрхэлсэн төрийн захиргааны төв байгууллага хянаж, бүртгэдэг.

Өөрөөр хэлбэл, хууль зүйн асуудал эрхэлсэн төрийн захиргааны төв байгууллагын хянан бүртгэх ажиллагаа нь захиргааны байгууллага хуулиар олгосон эрхийн хүрээ, хязгаарт тухайн захиргааны хэм хэмжээний актыг баталсан эсэх, олон нийтийн хэлэлцүүлэг зохион байгуулах, саналыг авсан эсэхийг магадлах замаар мэдээллийн сан бүрдүүлэх, улмаар тухайн шийдвэрийн дагаж мөрдөх олон нийтийн мэдээллээр хангах, тухайн акттай холбоотой маргаан гарсан тохиолдолд албан ёсны эх хувиар эрх бүхий этгээдийг хангах үндсэн зорилготой. 

Түүнчлэн Захиргааны ерөнхий хуулийн 69 дүгээр зүйлд зааснаар хуулиар тусгайлан эрх олгогдсон захиргааны байгууллага өөрийн эрхлэх асуудлын хүрээнд хүчин төгөлдөр үйлчилж байгаа захиргааны хэм хэмжээний актад жил бүр хяналт-шинжилгээ, үнэлгээ хийж, хэрэгжилтийн явц, үр дүнгийн тайланг цаашид авах арга хэмжээний талаарх саналын хамт хууль зүйн асуудал эрхэлсэн төрийн захиргааны төв байгууллагад хүргүүлэх, хууль зүйн асуудал эрхэлсэн төрийн захиргааны төв байгууллага хуулиар тусгайлан эрх олгогдсон захиргааны байгууллагаас ирүүлсэн хяналт-шинжилгээ, үнэлгээний тайлан, төлөвлөгөө, саналыг нэгтгэн судалж, цаашид авах арга хэмжээний талаарх саналаа Засгийн газарт танилцуулах, улсын нэгдсэн санд бүртгэлтэй боловч Засгийн газрын бүтэц, бүрэлдэхүүн, төрийн захиргааны байгууллагын тогтолцоо, бүтцийн ерөнхий бүдүүвчид өөрчлөлт орсны улмаас эрхлэн хариуцах байгууллага нь тодорхойгүй болсон захиргааны хэм хэмжээний актыг хууль зүйн асуудал эрхэлсэн төрийн захиргааны төв байгууллага Засгийн газрын хуралдаанд танилцуулж, эцэслэн шийдвэрлүүлэх зэрэг хууль зүйн яам хариуцсан гүйцэтгэдэг. 

Практикт хүн, хуулийн этгээдээс захиргааны байгууллагын батлан улсын нэгдсэн санд бүртгэлттэй захиргааны хэм хэмжээний актын улмаас зөрчигдсөн, эсхүл зөрчигдөж болзошгүй эрх, хууль ёсны ашиг сонирхлоо хамгаалуулахаар тухайн захиргааны хэм хэмжээний актыг хууль болон зорилгодоо нийцэж байгаа эсэх асуудлаар захиргааны хэргийг шүүхэд нэхэмжлэл гарган хянан шийдвэрлүүлдэг бөгөөд хууль зүйн асуудал эрхэлсэн төрийн захиргааны төв байгууллагыг “гуравчдагч этгээд”-ээр татдаг. Гэвч сүүлийн жиүүдэд шүүхийн практикт захиргааны хэм хэмжээний актын хянан бүртгэх холбоотойгоор хууль зүйн асуудал эрхэлсэн төрийн захиргааны төв байгууллагыг “хариуцлагч”-аар татах тохиолдол бий болсон. 

Өөрөөр хэлбэл, хууль зүйн асуудал эрхэлсэн төрийн захиргааны байгууллага нь тухайн захиргааны байгууллагын баталсан актыг хүчингүй болгох, эсхүл тухайн актад нэмэлт, өөрчлөлт оруулах эрхгүй бөгөөд улмаар нийтээр заавал дагаж мөрдөх, үйлчлэл нь байнга давтагдах шинжтэй захиргааны хэм хэмжээний актын үйлчлэл тодорхой бус болох, улмаар хуулийн хэрэгжилтийг хангуулах ажиллагаа тодорхойгүй болох эрсдлийг бий болгож байгаа бөгөөд нягтлах шаардлагатай болно. 


(ii). [bookmark: _Toc179386512]Практик хэрэгжих боломж шалгуур үзүүлэлтийн хүрээнд үнэлсэн байдал

Энэхүү шалгуур үзүүлэлтийн хүрээнд хуулийн төслийг бүхэлд нь буюу захиргааны хэм хэмжээний акт батлах эрхийг тухайн байгууллагын дотоод бүтцийн нэгжид олгохыг хориглох, мөн Захиргааны ерөнхий хуульд захиргааны хэм хэмжээний актын хянан бүртгэх болон хяналт шинжилгээ, үнэлгээ хийх үйл ажиллагааг тус хуулийн үйлчлэх хүрээнээс гаргах агуулгатай зохицуулалтыг сонгон авч үнэлэлт өгөхийг зорилоо.

Хууль тогтоомжийн тухай хуульд оруулах нэмэлт, өөрчлөлт оруулах төслөөс төслийн зорилго нь “Захиргааны хэм хэмжээний акт батлах эрхийг тухайн байгууллагын дотоод бүтцийн нэгжид олгохыг хориглох” юм. 

Өөрөөр хэлбэл, уг хуулийн төсөл батлагдсанаар  Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуулийн 23 дугаар зүйлийн 23.1, 23.8 дахь хэсэг, Авлигын эсрэг хуулийн 10 дугаар зүйлийн 10.1, 10.7 дахь хэсэг, Монгол Улсын Их Хурлын хяналт шалгалтын тухай хуулийн 30 дугаар зүйлийн 30.6 дахь хэсэг, 39 дүгээр зүйлийн 39.10 дугаар зүйл, Нийгмийн даатгалын ерөнхий хуулийн 35 дугаар зүйлийн 35.15, 35.16 дахь хэсэг,Төрийн албан хаагчийн ёс зүйн тухай хуулийн 11 дүгээр зүйлийн 11.4, 11.5 дахь, 14 дүгээр зүйлийн 14.4 дэх хэсэг, 19 дүгээр зүйлийн 19.3 дахь хэсэг, Төрийн албаны тухай хуулийн 68 дугаар зүйлийн 68.2 дахь хэсэгт заасан байнгын хорооны журам батлах эрхийг Улсын Их Хуралд шилжүүлэхээр байна. 

2024 оны Монгол Улсын Их Хурлын тухай хуулийн 22 дугаар зүйлийн 22.5-д “Хуульд өөрөөр заагаагүй бол Байнгын хороо нийтээр дагаж мөрдөх хэм хэмжээ тогтоосон дүрэм, журам батлахгүй” гэж зохицуулсан боловч “хуульд өөрөөр заагаагүй бол” гэдэг тодорхойгүй нөхцөлийн хүрээнд байнгын хороо Авлигын эсрэг хуулийн 10 дугаар зүйлийн 10.7, Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай 	23 дугаар зүйлийн 23.8, Төрийн албаны тухай хуулийн 68 дугаар зүйлийн 68.2, Монгол Улсын Хүний эрхийн үндэсний комиссын тухай хуулийн 12 дугаар зүйлийн 12.12, Төрийн албан хаагчийн ёс зүйн тухай хуулийн 11 дүгээр зүйлийн 11.5, Нийгмийн даатгалын ерөнхий хууль 35 дугаар зүйлийн 35.15, Монгол Улсын Их Хурлын хяналт шалгалтын тухай хуулийн 39 дүгээр зүйлийн 39.10,  Монгол Улсын Их Хурлын тухай хуулийн 27 дугаар зүйлийн 27.14-д дэх хэсэгт заасан нийтээр дагаж мөрдөх хэм хэмжээ тогтоосон дүрэм, журам батлаж байна. 

Байнгын хорооноос баталсан дээрх 8 нийтээр дагаж мөрдөх хэм хэмжээ тогтоосон дүрэм журам нь эрх зүйн мэдээллийн нэгдсэн санд байршаагүй бөгөөд Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай 	23 дугаар зүйлийн 23.8-д заасан “Албан тушаалтны хувийн ашиг сонирхлын мэдүүлэг болон хөрөнгө орлогын мэдүүлгийн маягт, түүнийг бүртгэх, хянах, хадгалах журам”-ыг баталсан Монгол Улсын Их Хурлын байнгын хорооны  2012.04.25-ны тогтоолыг  Боловсролын яамны вэб хуудсанд байршуулсан. 

Мөн, Хүний эрхийн үндэсний комиссын болон эрүү шүүлтээс сэргийлэх асуудал эрхэлсэн гишүүнийг сонгон шалгаруулах журмыг 2020 оны 12 дугаар сарын 21-ний өдөр Монгол Улсын Их хурлын вэб хуудсан байршуулсан боловч хэзээ, ямар шийдвэрээр батлагдсан болох нь тодорхойгүй бол Монгол Улсын Их Хурлын Ёс зүй, сахилга, хариуцлагын байнгын хорооны 2023 оны 04 дүгээр тогтоолоор батлагдсан "Ёс зүйн хорооны үйл ажиллагааны дүрмийн баталсан гэж Монгол Улсын ёс зүйн хорооны 2024 оны 02 дугаар сарын 19-ний өдрийн Дугаар 05 тогтоолд дурдсанаар бусдаар нийтэд ил тод болоогүй байна. Харин Авлигын эсрэг хуулийн 10 дугаар зүйлийн 10.7, Төрийн албаны тухай хуулийн 68 дугаар зүйлийн 68.2, Нийгмийн даатгалын ерөнхий хууль 35 дугаар зүйлийн 35.15, Монгол Улсын Их Хурлын хяналт шалгалтын тухай хуулийн 39 дүгээр зүйлийн 39.10,  Монгол Улсын Их Хурлын тухай хуулийн 27 дугаар зүйлийн 27.14-д дэх заасны дагуу байнгын хорооноос баталсан хэм хэмжээний актууд эрх зүйн мэдээллийн нэгдсэн санд байршаагүй байна. 	

Өөрөөр хэлбэл, захиргааны хэм хэмжээний акт батлах эрхийг тухайн байгууллагын дотоод бүтцийн нэгжид олгосон байдал нь асуудал үүсэж буй гол нөхцөл байна. Ингэснээр тухайн байгууллага батлах байсныг байгууллагын дотоод бүтцийн нэгж баталж байна. Үүнийг сонгодог жишээ нь УИХ-аас батлах хэм хэмжээний актыг УИХ-ын холбогдох байнгын хороо баталж буй явдал байна. Одоогийн хүчин төгөлдөр мөрдөгдөж байгаа хуулиар 8 хуулийн дагуу байнгын хороо захиргааны хэм хэмжээний актыг батлахаар байна. Гэвч бодит байдал дээр байнгын хорооноос батлах 8 нийтээр дагаж мөрдөх хэм хэмжээ тогтоосон дүрэм, журмын ердөө 2 нийтээр дагаж мөрдөх дүрэм журмыг төрийн байгууллагын вэб хуудас болон эрх зүйн мэдээллийн нэгдсэн сангаас олох боломжтой бөгөөд үлдсэн 6 нийтээр дагаж мөрдөх дүрэм журам эрх зүйн мэдээллийн нэгдсэн санд байршуулаагүй хүнд суртал гаргаж байна. Иймд, тухайн байгууллагын дотоод бүтцийн нэгжид захиргааны хэм хэмжээний акт батлах эрхийг хязгаарлах шаардлага үүссэн.

Иймд тус хуулийн төслийг баталснаар захиргааны хэм хэмжээний акт батлах эрхийг тухайн байгууллагын дотоод бүтцийн нэгжид олгох байдлыг хязгаарлан, захиргааны хэм хэмжээний актын нээлттэй байдал нэмэгдэх ач холбогдолтой. 


(iii). [bookmark: _Toc179386514]Харилцан уялдаа шалгуур үзүүлэлтийн хүрээнд үнэлсэн байдал

Энэхүү шалгах хэрэгслийг хэрэглэж хуулийн төслийн үр нөлөөг үнэлснээр хууль тогтоомжийн давхардал, хийдэл, зөрчлийг тогтоож, тэдгээрийг арилгаж, тухайн хуулийн төслийн дотоод болон бусад хуультай уялдах уялдаа холбоог сайжруулна. Энэ хүрээнд хуулийн төсөлд бүхэлд нь дүн шинжилгээ хийлээ.

Хүснэгт . Харилцан уялдаатай эсэхийг үнэлсэн байдал.
	№
	Аргачлалд заасан асуулт
	Хуулийн төслийг үнэлсэн байдал

	1.
	Хуулийн төслийн зохицуулалт тухайн хуулийн зорилттой нийцэж байгаа эсэх
	Хуулийн тогтоомжийн тухай хуулийн 1 дүгээр зүйлийн 1 дэх хэсэгт тухайн хуулийн зорилгыг “... хууль, Улсын Их Хурлын бусад шийдвэрийг санаачлан боловсруулах, хууль тогтоомжийн төсөлд тавигдах шаардлагыг тодорхойлох, олон нийтийн оролцоог хангах, Улсын Их Хуралд өргөн мэдүүлэх, батлагдсан хууль тогтоомжийг нийтлэх, сурталчлах, түүний хэрэгжилтийн үр дагаврыг үнэлэхтэй холбогдсон харилцааг зохицуулахад оршино...” гэж тодорхойлжээ. Тус хуулийн төслийн зохицуулалт нь дээрх зорилготой нийцэж байна.


	2.
	Хуулийн төслийн хууль тогтоомж гэсэн хэсэгт заасан хуулийн нэр тухайн харилцаанд хамаарах хууль мөн эсэх
	Хуулийн төслийн нэр нь Хууль тогтоомжийн тухай хуульд нэмэлт оруулах тухай бөгөөд энэ нь тухайн зохицуулж буй харилцаандаа хамааралтай байна.

	3.
	Хуулийн төсөлд тодорхойлсон нэр томьёо тухайн хуулийн төслийн болон бусад хуулийн нэр томьёонд нийцэж байгаа эсэх
	Судалгаагаар энэ төрлийн зөрчилтэй асуудал тогтоогдоогүй.

	4.
	Хуулийн зүйл, заалт тухайн хуулийн төсөл болон бусад хуулийн заалттай нийцэж байгаа эсэх
	Төрийн албан хаагчийн ёс зүйн тухай хуулийн 14.4- д орж буй өөрчлөлтийг анхаарах шаардлагатай.  Учир нь одоогийн зохицуулалт нь “Ёс зүйн хорооны гишүүний ёс зүйтэй холбоотой гомдол, мэдээллийг Улсын Их Хурлын Ёс зүй, сахилга хариуцлагын байнгын хороо хянан үзэж, шаардлагатай тохиолдолд санал, дүгнэлтээ Улсын Их Хуралд танилцуулна” гэдэг утгатай бөгөөд үүнийг өөрчилж байнгын хороо биш ёс зүйн дэд хороо хянан үзэхээр өөрчилж байна. Төрийн албан хаагчийн ёс зүйн тухай хуулиар ёс зүйн дэд хороо нь байгууллагын албан хаагчийн тооноос хамааран 3-7 хүнтэй байхаар хуульчилсан. Харин ёс зүйн хороо гэдэг нь төрийн албан хаагчийн ёс зүйн хууль тогтоомжийн хэрэгжилтэд хяналт тавих, ёс зүйн зөрчлөөс урьдчилан сэргийлэх, соён гэгээрүүлэх чиг үүргийг хэрэгжүүлдэг бөгөөд ёс зүйн дэд хорооны давуу эрхтэй. Өөрөөр хэлбэл, төрийн албаны төв байгууллагын дэргэд ажиллаж буй ёс зүйн хорооны гишүүнтэй холбоотой гомдол мэдээллийг төрийн байгууллага болгон дээр байгуулагдаж буй ёс зүйн дэд хороо шийдвэрлэх нь боломжгүй. Төрийн байгууллага болгон ёс зүйн дэд хороо байгуулсан бөгөөд энэ олон ёс зүйн дэд хорооны аль дэд хороо төрийн албаны төв байгууллагын дэргэж ажиллаж буй ёс зүйн хорооны гишүүнтэй холбоотой гомдол мэдээллийг хянах үзэх вэ гэдэг асуулт гарж ирнэ. Энэ нь төрийн албан хаагчийн ёс зүйн тухай хуультай зөрчилдөж байна. Уг зөрчилдөөн төрийн албаны ёс зүйн тухай хуулийн 19.3 дахь заалтад мөн хамаарч байна. Иймд, төрийн албаны ёс зүйн хороотой холбоотой гомдол мэдээлэл болон ажлын тайланг ёс зүйн дэд хороо хүлээн авч буй өөрчлөлтийн дахин харж, өөрчлөх шаардлагатай. 



	5.
	Хуулийн төслийн зүйл, заалт хуулийн төслийн болон бусад хуулийн заалттай давхардсан эсэх
	Судалгаагаар энэ төрлийн зөрчилтэй асуудал тогтоогдоогүй.

	6.
	Хуулийн төслийг хэрэгжүүлэх этгээдийг тодорхой тусгасан эсэх
	Судалгаагаар энэ төрлийн зөрчилтэй асуудал тогтоогдоогүй.

	7.
	Хуулийн төсөлд шаардлагатай зохицуулалтыг орхигдуулсан эсэх
	Судалгаагаар энэ төрлийн зөрчилтэй асуудал тогтоогдоогүй.

	8.
	Хуулийн төсөлд төрийн байгууллагын гүйцэтгэх чиг үүргийг давхардуулан тусгасан эсэх
	Хуулийн төсөлд төрийн байгууллагын гүйцэтгэх чиг үүргийг давхарлуулан тусгасан зүйл байхгүй байна.

	9.
	Төрийн байгууллагын чиг үүргийг төрийн бус байгууллага, мэргэжлийн холбоодоор гүйцэтгүүлэх боломжтой эсэх
	Судалгаагаар энэ төрлийн зөрчилтэй асуудал тогтоогдоогүй.

	10.
	Татварын хуулиас бусад хуулийн төсөлд албан татвар, төлбөр, хураамж тогтоосон эсэх
	Хуулийн төсөлд татвар, төлбөр хураамж шинээр тогтоосон зүйл байхгүй байна.

	11.
	Монгол Улсын Үндсэн хууль, болон Монгол улсын гэрээнд заасан хүний эрхийг хязгаарласан зохицуулалт тусгасан эсэх
	Судалгаагаар энэ төрлийн зөрчилтэй асуудал тогтоогдоогүй.

	12.
	Хуулийн төслийн зүйл, заалт жендэрийн эрх тэгш байдлыг хангасан эсэх
	Судалгаагаар энэ төрлийн зөрчилтэй асуудал тогтоогдоогүй.

	13.
	Хуулийн төсөлд шударга бус өрсөлдөөнийг бий болгоход чиглэсэн заалт тусгагдсан эсэх
	Судалгаагаар энэ төрлийн зөрчилтэй асуудал тогтоогдоогүй.

	14.
	Хуулийн төсөлд авлига, хүнд суртлыг бий болгоход чиглэсэн заалт тусгагдсан эсэх
	Судалгаагаар энэ төрлийн зөрчилтэй асуудал тогтоогдоогүй.

	15.
	Хуулийн төсөлд тусгасан хориглосон хэм хэмжээг зөрчсөн этгээдэд хүлээлгэх хариуцлагын талаар тодорхой тусгасан эсэх.
	Судалгаагаар энэ төрлийн зөрчилтэй асуудал тогтоогдоогүй.

Тус үнэлгээний хүрээнд захиалагч байгууллагаас хуулийн төсөл, үзэл баримтлал, танилцуулга, хуулийг хэрэгжүүлэхтэй холбогдон цаашид шинээр боловсруулах буюу нэмэлт, өөрчлөлт оруулах, хүчингүй болгох хуулийн талаарх мэдээллийг ирүүлсэн бөгөөд эдгээр мэдээлэлд тулгуурлан судлаачдын зүгээс холбогдох хууль тогтоомж, судалгааны тайлан, гарын авлага зэргийг ашиглан үнэлгээг гүйцэтгэлээ. 

Үнэлгээг Засгийн газрын 2016 оны 59 дүгээр тогтоолын 3 дугаар хавсралтын дагуу 3 шалгуур үзүүлэлтийн хүрээнд гүйцэтгэсэн болно. Эдгээрийг сонгосон шалгуур үзүүлэлт тус бүрээр дүгнэвэл:

1. Зорилгод хүрэх байдал шалгуур үзүүлэлтийн хүрээнд: 

Хуулийн төслийн үзэл баримтлалыг үзвэл нэгдүгээрт Тухайн байгууллагын дотоод бүтэц хэм хэмжээний акт батлахыг хориглох буюу Улсын Их Хурлын, хоёрдугаарт, тухайн  байгууллагын дотоод бүтэц хэм хэмжээний акт батлахыг хориглох өөрчлөлтөд үндэслэн захиргааны ерөнхий хууль болон бусад хуульд өөрчлөлт оруулах гэж хоёр ангилан үзэх боломжтой.

Эхний агуулга болох Тухайн байгууллагын дотоод бүтэц хэм хэмжээний акт батлахыг хориглох буюу Улсын Их Хурлын байнгын хороонд хэм хэмжээний акт батлах эрхийг хязгаарлах өөрчлөлт нь Үндсэн хууль болон Улсын Их Хурлын тухай хууль, Хууль тогтоомжийн тухай хуулийн зорилгод нийцэж байна. 

Хоёрдугаар агуулга болох тухайн байгууллагын дотоод бүтэц хэм хэмжээний акт батлахыг хориглох өөрчлөлтөд үндэслэн захиргааны ерөнхий хууль болон бусад хуульд оруулах нэмэлт зорилгод нийцэх байдал хуулиас хамааран ялгаатай байна. Тухайлбал, бусад хууль болох Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуулийн 23 дугаар зүйлийн 23.1, 23.8 дахь хэсэг, Авлигын эсрэг хуулийн 10 дугаар зүйлийн 10.1, 10.7 дахь хэсэг, Монгол Улсын Их Хурлын хяналт шалгалтын тухай хуулийн 30 дугаар зүйлийн 30.6 дахь хэсэг, 39 дүгээр зүйлийн 39.10 дугаар зүйл, Нийгмийн даатгалын ерөнхий хуулийн 35 дугаар зүйлийн 35.15, 35.16 дахь хэсэг,Төрийн албан хаагчийн ёс зүйн тухай хуулийн 11 дүгээр зүйлийн 11.4, 11.5 дахь, 14 дүгээр зүйлийн 14.4 дэх хэсэг, 19 дүгээр зүйлийн 19.3 дахь хэсэг, Төрийн албаны тухай хуулийн 68 дугаар зүйлийн 68.2 дахь хэсэгт оруулж буй өөрчлөлтийн зорилго хууль тогтоомжийн тухай хуулийн зорилгод нийцэж байна. 

Практикт хэрэгжих байдал шалгуур үзүүлэлтийн хүрээнд:
Хууль тогтоомжийн тухай хуульд нэмэлт оруулах хуулийн төслийг баталснаар захиргааны хэм хэмжээний акт батлах эрхийг тухайн байгууллагын дотоод бүтцийн нэгжид олгох байдлыг хязгаарлан, захиргааны хэм хэмжээний актын нээлттэй байдал нэмэгдэх ач холбогдолтой. 

Харилцан уялдаа шалгуур үзүүлэлтийн хүрээнд:
Хуулийн тогтоомжийн тухай хуульд оруулах нэмэлтийн төслийг аргачлалын дагуу 14 төрлийн асуулгаар шалгаж үзсэн. Ингэхэд хуулийн төслийн зохицуулалт тухайн хуулийн зорилттой нийцэж байгаа эсэх болон Хуулийн зүйл, заалт тухайн хуулийн төсөл болон бусад хуулийн заалттай нийцэж байгаа эсэх гэсэн хоёр асуулгын хүрээнд сайжруулах шаардлагатай. 

Харин хуулийн зүйл, заалт тухайн хуулийн төсөл болон бусад хуулийн заалттай нийцэж байгаа эсэх хүрээнд төрийн албан хаагчийн ёс тухай хуулийн 14 дүгээр зүйлийн 14.4, болон 19.3-д заасны дагуу ёс зүйн хороотой холбоотой гомдол мэдээлэл, түүний ажлын тайланг түүнийг доод шатны байгууллага болох ёс зүйн дэд хороонд өгөх нь төрийн албан хаагчийн ёс зүйн тухай хуультай зөрчилдөж байна. 

Хууль тогтоомжийн тухай хуульд нэмэлт оруулах хуулийн төслийн үр нөлөөг үнэлэх ажиллагааны үр дүнд гарсан дүгнэлтэд тулгуурлан дараах зөвлөмжийг гаргаж байна. Үүнд:

· Хууль тогтоомжийн тухай хуульд нэмэлт оруулах хуулийн төслийн дагалдуулан төрийн албан хаагчийн ёс тухай хуулийн 14 дүгээр зүйлийн 14.4 дэх заалтад оруулж буй нэмэлтийг дахин судлах, ёс зүйн дэд хорооноос өөр субъектэд шилжүүлэх эсхүл уг нэмэлтийг хасах 

· Хууль тогтоомжийн тухай хуульд нэмэлт оруулах хуулийн төслийн дагалдуулан төрийн албан хаагчийн ёс тухай хуулийн 19 дүгээр зүйлийн 19.3 заалтад оруулж нэмэлтийг судлах, ёс зүйн дэд хорооноос өөр субъектэд шилжүүлэх эсхүл энэхүү нэмэлтийг хасах

